
Sommarju Eżekuttiv tal-Opinjoni tal-Kontrollur Ewropew għall-Protezzjoni tad-Dejta dwar il- 
Proposta tal-Kummissjoni għal Regolament tal-Parlament Ewropew u tal-Kunsill dwar is- 
sorveljanza tas-suq ta’ prodotti u l-emendar ta’ diversi strumenti leġiżlattivi tal-Parlament 

Ewropew u tal-Kunsill 

(It-test sħiħ ta’ din l-Opinjoni jista’ jinstab bl-EN, FR & DE fuq il-websajt tal-KEPD http://www.edps.europa.eu) 

(2013/C 253/04) 

1. Daħla 

1. Fit-13 ta’ Frar 2013, il-Kummissjoni adottat il-Pakkett tagħha dwar is-Sigurtà tal-Prodotti u s-Sorvel
janza tas-Suq inkluż proposta għal Regolament tal-Parlament Ewropew u tal-Kunsill dwar is-sorveljanza tas- 
suq ta’ prodotti u l-emendar tad-Direttivi tal-Kunsill 89/686/KEE u 93/15/KEE, u d-Direttivi 94/9/KE, 
94/25/KE, 95/16/KE, 97/23/KE, 1999/5/KE, 2000/9/KE, 2000/14/KE, 2001/95/KE, 2004/108/KE, 
2006/42/KE, 2006/95/KE, 2007/23/KE, 2008/57/KE, 2009/48/KE, 2009/105/KE, 2009/142/KE, 
2011/65/UE, ir-Regolament (UE) Nru 305/2011, ir-Regolament (KE) Nru 764/2008 u r-Regolament (KE) 
Nru 765/2008 tal-Parlament Ewropew u tal-Kunsill (minn hawn ’il quddiem imsejħa: “il-Proposta”) ( 1 ). Fl- 
istess jum, il-Proposta ntbagħtet lill-KEPD għall-konsultazzjoni. 

1.1. Il-konsultazzjoni tal-KEPD 

2. Qabel l-adozzjoni tal-Proposta, il-KEPD ingħata l-opportunità jipprovdi kummenti informali. Il-KEPD 
japprezza r-referenza għall-konsultazzjoni preżenti fil-preambolu tal-Proposta. 

3. Fl-Opinjoni preżenti, il-KEPD jixtieq jenfasizza dawk l-elementi tal-Proposta li għandhom implikazz
jonijiet li jipproċessaw dejta personali u li jerġa’ jtenni xi kummenti preċedenti tiegħu li, jekk jitqiesu bis- 
sħiħ, itejbu aktar it-test mill-perspettiva ta’ protezzjoni tad-dejta. 

1.2. L-isfond ġenerali 

4. Il-Proposta tifforma parti mill-“Pakkett dwar is-Sigurtà tal-Prodotti u s-Sorveljanza tas-Suq” li jinkludi 
wkoll proposta għal Regolament dwar is-sigurtà tal-prodotti tal-konsumatur ( 2 ) (li jissostitwixxi d-Direttiva 
dwar is-Sigurtà Ġenerali tal-Prodotti 2001/95/KE, il-“GPSD”) u pjan ta’ azzjoni multiannwali għas-sorvel
janza tas-suq li jkopri l-perjodu 2013-2015. L-objettiv ġenerali huwa li jiġi kkjarifikat il-qafas regolatorju 
għas-sorveljanza tas-suq fil-qasam tal-prodotti mhux alimentari (kemm għall-prodotti armonizzati u kemm 
għal dawk mhux armonizzati, kemm jekk intenzjonati għall-konsumaturi u kemm għall-professjonisti) u jiġi 
kkonsolidat fi strument wieħed. B’dan il-għan, il-Proposta tgħaqqad ir-regoli dwar is-sorveljanza tas-suq tal- 
GPSD, ir-Regolament (KE) Nru 765/2008 ( 3 ) u diversi strumenti tas-settur tal-leġiżlazzjoni dwar l-armoniz
zazzjoni tal-UE. 

5. B’mod partikolari, dispożizzjonijiet dwar il-funzjonanemt tas-Sistema tal-UE ta’ Informazzjoni Rapida 
(RAPEX) ( 4 ) li bħalissa jinsabu fil-GPSD ġew trasferiti għall-Proposta, li skontha RAPEX sejra ssir is-sistema 
unika ta’ twissija dwar prodotti li jippreżentaw riskju lill-konsumaturi tal-UE. 

6. Il-Proposta sejra tistabbilixxi wkoll formalment is-Sistema ta’ Informazzjoni u Komunikazzjoni għas- 
Sorveljanza tas-Suq (ICSMS) ( 5 ) li sejra sservi bħala bażi tad-dejta ta’ informazzjoni ta’ sorveljanza tas-suq kif 
ukoll bħala mezz ta’ komunikazzjoni għall-awtoritajiet tas-sorveljanza tas-suq. 

3. Il-Konklużjonijiet 

28. Il-KEPD japprezza li kwistjonijiet ta’ protezzjoni tad-dejta tqiesu fil-Proposta sa ċertu punt. Madan
kollu, fl-Opinjoni preżenti jagħti xi rakkomandazzjonijiet dwar kif il-Proposta tista’ tittejjeb aktar mill- 
perspettiva tal-protezzjoni tad-dejta. 

29. B’mod partikolari, il-KEPD jirrakkomanda: 

— l-inklużjoni ta’ dispożizzjoni sostantiva biex jiġi kkjarifikat li l-Proposta mhix maħsuba biex tipprovdi 
għal derogi ġenerali minn prinċipji tal-protezzjoni tad-dejta u li l-leġiżlazzjoni rilevanti dwar l-

ipproċessar 
tad-dejta personali (jiġifieri regoli nazzjonali li jimplimentaw id-Direttiva 95/46/KE u r-Regolament (KE) 
Nru 45/2001) tibqa’ kompletament applikabbli fil-kuntest tas-sorveljanza tas-suq. Barra dan, il-premessa 
30 tibbenefika minn xi abbozzar mill-ġdid; 

— l-emendar tal-Artikoli 19 u 21 tal-Proposta sabiex jiġi żgurat li informazzjoni personali li tkun stretta
ment neċessarja biss tiġi pproċessata għall-finijiet ta’ sorveljanza tas-suq f’RAPEX u ICSMS, rispettiva
ment, skont il-prinċipji tal-proporzjonalità u l-minimizzazzjoni tad-dejta; 

— il-forniment fir-Regolament propost (eż. fl-Artikoli 19 u 21) għal perjodi fissi ta’ żamma għad-dejta 
personali pproċessata f’RAPEX u ICSMS, filwaqt li wieħed iżomm f’moħħu li perjodu illimitat ta’ żamma 
għad-dejta personali jkun diffiċli li jiġi ġġustifikat skont il-liġi tal-UE dwar il-protezzjoni tad-dejta (anki 
jekk jista’ jkun ġustifikabbli fil-każ ta’ informazzjoni dwar il-prodotti); 

— li jinżamm l-approċċ li bih il-pubbliku jkun infurmat dwar prodotti perikolużi (permezz tal-websajt ta’ 
RAPEX) mingħajr ma jqis l-informazzjoni personali tal-operatur(i) ekonomiku(ekonomiċi) responsabbli 
minn dawk il-prodotti pubbliċi u jiġi applikat approċċ simili fil-każi kollha fejn tkun ippubblikata 
informazzjoni mill-awtoritajiet għas-sorveljanza tas-suq fil-kuntest tal-Proposta; 

— li għandha tkun l-intenzjoni tal-leġiżlatur li jipprovdi għall-pubblikazzjoni ta’ informazzjoni personali ta’ 
operaturi ekonomiċi (pereżempju bħala sanzjoni f’każi ta’ ksur ripetut jew deterrent addizzjonali), inklużi 
dispożizzjonijiet sostantivi espliċiti li mill-inqas jispeċifikaw x’tip ta’ dejta personali tista’ ssir pubblika u 
għal liema skop(ijiet). F’dan il-kuntest, tinġibed l-attenzjoni għall-ħtieġa li jitqiesu modalitajiet ta’ pubb
likazzjoni li jikkawżaw inqas interferenza fid-dritt tal-individwu għar-rispett tal-ħajja privata tiegħu u 
għall-protezzjoni tad-dejta personali tiegħu, f’konformità mas-sentenza Schecke ( 1 ) tal-Qorti tal-Ġustizzja; 

— li jiġu supplimentati d-dispożizzjonijiet dwar il-parteċipazzjoni tal-pajjiżi applikanti, pajjiżi terzi jew 
organizzazzjonijiet internazzjonali f’RAPEX (Artikolu 19(4)), kif ukoll dwar l-iskambju internazzjonali 
ta’ informazzjoni kunfidenzjali (Artikolu 22) b’referenzi espliċiti għal dispożizzjonijiet speċifiċi dwar il- 
protezzjoni ta’ dejta personali li jikkorrispondu għal dawk applikabbli fl-Unjoni, kif meħtieġ mill-Arti
kolu 25 tad-Direttiva 95/46/KE u l-Artikolu 9 tar-Regolament (KE) Nru 45/2001. 

Magħmul fi Brussell, it-30 ta’ Mejju 2013. 

Giovanni BUTTARELLI 
Assistent Kontrollur Ewropew għall-Protezzjoni tad-Dejta

